
1. HYRJE 

 

Sistemi yne politik paralel ishte një formë e rezistencës paqësore gjatë viteve 1990-të në Kosovë.  

Ky sistem i asaj kohe u zhvillua si përgjigje ndaj ndërprerjes së autonomisë së Kosovës nga regjimi 

serb i drejtuar nga Slobodan Millosheviqi. Në vitin 1989, autonomia e Kosovës u anulua, duke i 

privuar atë nga fuqitë legjislative dhe ekzekutive. Vendimet mbi arsimin dhe kurikulat ne ate kohe 

merreshin në Beograd, ndërsa referencat për kulturën, historinë dhe gjuhën shqipe u zëvendësuan 

me referenca sllave ose serbe. Synimi i vetem ishte të dobësohej ndjenja e përkatësisë kombëtare 

për studentët shqiptarë. Për të vazhduar shtypjen ndaj shqitarëve sistemi i kohës kishte burgosur 

mijra nxënës/e dhe student/e, të cilët guxonin të vepronin apo shprehnin synimet e tyre për 

përvetsim.  Një nga kontributet më të mëdha që forcoi edhe më shumë shqiptarët ishte nisma e 

grupit të studenteve nga Peja për pajtimin e gjaqeve, nisme kjo e cila u përkrah  nga mbarë 

shqiptarët në ish Jugosllavi. 

Në vitet 1990-të, Kosova ishte nën okupim jugosllav dhe ndodhej në një situatë mjaftë të vështirë 

politike dhe sociale. Jugosllavia po ndërmerrte të gjitha masat për të zvogëluar autonomine e 

Kosovës dhe për të kontrolluar çështjet lokale, duke përfshirë edhe arsimin. Në këtë kontekst, u 

zhvillua një sistem politik paralel që shërbente si formë e rezistencës paqësore ndaj pushtetit serb. 

Ky sistem politik paralel kishte disa aspekte thelbësore: 

[1]. Pas dëbimit të nxënësve dhe mësuesve shqiptarë nga shkollat, u krijua një sistem alternativ 

i arsimit. Nxënësit mësonin në shtëpi-shkolla, ku mësuesit e organizonin mësimin për disa 

muaj. Kjo ishte një formë e rezistencës që siguronte që arsimi të mos ndërpritej edhe në 

kushte të vështira. 

[2]. Për shkak të ndërprerjes së shërbimeve shëndetësore nga autoritetet serbe, u krijua një 

sistem paralel i kujdesit shëndetësor. Klinikat dhe mjekët punonin nën kushte të vështira, 

por siguronin ndihmë mjekësore për popullatën. 

[3]. Pavarësisht ndalimit të aktiviteteve kulturore dhe artistike nga pushteti serb, 

organizoheshin koncerte, ekspozita, dhe aktivitete të tjera për të ruajtur dhe promovuar 

kulturën shqiptare. 

[4]. Në mungesë të institucioneve zyrtare, u krijuan struktura lokale të qeverisjes, si këshillat e 

komunave dhe qendrat e administratës lokale. Këto struktura operonin nën pushtetin 

paralel dhe siguronin shërbime për qytetarët. 

Ky sistem politik paralel ishte një përpjekje e popullatës për të ruajtur identitetin kombëtar, për të 

mbrojtur të drejtat dhe të sigurojë shërbime themelore të vendit. 

Tema e masterit mund të hulumtojë thellësisht këtë periudhë dhe të analizojë ndikimin e këtij 

sistemi në jetën sociale, kulturore dhe politike të Kosovës.  

2. FALENDERIM 

 

Për përfundimin e këtij punimi të diplomës në nivelin Master, dëshiroj të shpreh mirënjohjen time 

të thellë ndaj të gjithë atyre që më kanë mbështetur në mënyra të ndryshme gjatë këtij procesi. Një 

falënderim i veçantë shkon për komisionin, që me këshillat dhe sugjerimet e tyre të pakursyera, 

kontribuuan në formësimin dhe përmirësimin e këtij punimi. 

Në veçanti, falënderoj mentorin tim Prof. Ass. Dr. Donik Sallova, mentor, i cili me vullnet të plotë 

më mbështeti gjatë gjithë kohës, duke dhënë këshilla dhe sugjerime që ndikuan drejtpërdrejt në 

cilësinë e punimit. Gjithashtu, falënderoj anëtarët e tjerë të komisionit Prof. Dr.Sc. Vrullim Buja, 

kryetar si dhe Prof. Ass. Dr. Petrit Bushi, anëtar për mbështetjen dhe udhëzimet e tyre të vlefshme. 

Një falënderim i veçantë shkon për familjen time, e cila më ka mbështetur pa rezerva gjatë gjithë 

studimeve dhe gjatë punimit të diplomës, duke më ofruar ndihmën dhe mbështetjen e tyre të 

vazhdueshme. 

Falënderoj gjithashtu kolegët dhe shokët e mi për mbështetjen dhe bashkëpunimin e tyre gjatë 

realizimit të këtij punimi dhe përgjatë gjithë kohës së studimeve. 

Faleminderit të dashurës Elida Dreshaj,  për gjitha këshillat dhe ndihmën e saj profesionale në këtë 

punim.  

Në vecanti,  kjo temë e Master-it i dedikohet djalit tim të dytë Rei!  Udhëtimi në këtë përvojë 

profesionale ishtë i përbashkët si gjatë periudhës së shtatzanisë procesit pas lindjes dhe deri në 

nisjen e tij në klasën e parë.  

3. METODOLOGJIA E HULUMTIMIT 

 

3.1. Metodologjia e këtij studimi 

Ky punim i masterit u realizua duke u mbështetur në qasjet cilësore të hulumtimit me synimin për 

të depërtuar në thellësi të objektit të studimit dhe për t'i interpretuar rrethanat, faktorët dhe faktet 

që kanë ndikuar në periudhën kohore kur është ndërtuar sistemi paralel dhe rezistenca paqësore.  

Ky studim do të mbështetet tek metoda historike duke qene se objekti ynë i studimit shtrihet në 

një periudhë të shkuar kohore. Po ashtu, instrument i rëndësishem metodologjik në grumbullimin 

e të dhënave autentike do të jetë realizimi i intervistave (si metoda cilësore), te drejtpërdrejta me 

përfaqësues të kohës por edhe dëshmitar të zhvillimeve të përudhës së rrezistencës.  

Do të analizohen dhe interpretohen materiale të shumta audo-vizive si dëshmi të ruajtura që 

pasqyrojnë realitetin i cili është objekt shqyrtimi i këtij punimi. 

3.2. Qëllimi i punimit 

Qëllimi i temës “Sistemi Politik Paralel Si Formë E Rezistencës Paqësore Gjatë Viteve 1990-të 

në Kosovë” është të hulumtojë dhe të analizojë thellësisht fenomenin e sistemit politik paralel që 

u zhvillua në Kosovë gjatë periudhës së okupimit serb. Kjo temë synon të arrijë disa qëllime siç 

janë paraqitur më poshtë: 

Analiza Historike: Përmes kësaj teme, mund të kuptojmë më mirë kontekstin historik dhe politik 

të Kosovës në vitet 1990-të. Si u krijua dhe si funksiononte ky sistem politik paralel? Cilat ishin 

ngjarjet dhe faktorët që e ndikuan atë? 

1. Roli dhe Ndikimi: Hulumtimi do të analizojë rolin dhe ndikimin e këtij sistemi në jetën 

e përditshme të qytetarëve të Kosovës. Si u siguruan shërbimet themelore, arsimi, dhe 

kujdesi shëndetësor? Si u ruajt identiteti kombëtar dhe kultura shqiptare? 

2. Rezistenca Paqësore: Ky sistem politik paralel ishte një formë e rezistencës paqësore 

ndaj pushtetit serb. Tema synon të zbulojë se si funksionoi kjo rezistencë dhe çfarë 

ndikimi kishte në ndryshimin e ndërgjegjes kolektive. 

3. Përdorimi i Burimeve: Përmes analizës së burimeve të ndryshme, hulumtimi do të 

përdorë një metodologji të hollësishme për të arritur në përfundime të qëndrueshme. 

Në përfundim, kjo temë synon të kontribuojë në njohjen dhe kuptimin e një periudhe të 

rëndësishme të historisë së Kosovës, duke e trajtuar një aspekt të veçantë të rezistencës dhe 

identitetit kombëtar. 

3.3. Pyetjet e hulumtimit 

Pyetjtet nga ky hulumtim janë: 

1. Si u krijua dhe si funksiononte ky sistem politik paralel? 

2. Cilat ishin ngjarjet dhe faktorët që e ndikuan atë? 

3. Si u siguruan shërbimet themelore, arsimi, dhe kujdesi shëndetësor? 

4. Si u ruajt identiteti kombëtar dhe kultura shqiptare? 

 

3.4. Hipotezat e këtij studimi 

Hipotezat që do të trajtohen në këtë punim janë: 

[1].  H1: Sistemi paralel i viteve 1990-të e ndërtoj parabazën për shtetësinë e Kosovës si ne 

arsim po ashtu edhe ne shendetesi. 

[2].  H2: Sistemi paralel i viteve 1990-të e ndihmoi popullin e Kosovës të ndërtoj solidaritet të 

brendshëm shoqëror. Ndër të tjera me nisjen e ‘Lëvizjes së Pajtimit të Gjaqeve” u falen 

mbi 1500 gjaqe dhe ngatrresa. Shqiptarët e Kosovës mbijetuan duke u bërë bashkë kundrejt 

masave represive dhe diskriminuese të pushtetit serb duke falur cdo ngatërres mes vete për 

të hapur rrugën e synimve për mëvetsim. 

[3].  H3: Rezistenca paqësore e viteve 1990-të ndihmoi në ndërkombëtarizimin e çështjes së 

Kosovës dhe ndërtimin imazhit pozitiv të kauzës së shqiptarëve të Kosovës për çlirim nga 

Serbia. 

3.5. Metodat e hulumtimit 

Për këtë arsye ndër metodat kryesore është metoda historike por në vecanti duke përdorur intervista 

të drejtpërdrejta. Realizimi i këtij punimi do të bëhet kryesisht në bazë të të dhënave ekzistuese 

dhe deshmitarve, punimeve dhe hulumtimeve të bëra paraprakisht dhe pjesa qendrore e këtij 

punimi është realizimi në terren me të intervistuarit, pjesëmarrësit e këtyre institucioneve paralelel 

gjatë këtyre viteve.  

Një ndër metodat hulumtuese të përzgjedhura është ajo historike për faktin dhe fatin e mirë që 

shumica e pjesëmarrësve janë gjallë dhe kanë shprehur gatishmërinë e plotë për të përshkruar 

historinë e tyre dhe veprimtarinë e tyre në këto institucione paralele të asaj kohe dhe kësaj. 

